
Na osnovu Člana 87. Pravila JU „Treća osnovna škola“ Ilidža,u skladu sa Akcionim planom za borbu 

protiv korupcije JU „Treća osnovna škola“ Ilidža, na sjednici održanoj dana  29.11.2017. godine, 

Školski odbor donosi 

 

                                                                           ETIČKI  KODEKS  

                                                      JU „TREĆA OSNOVNA ŠKOLA“ ILIDŽA  

 

„Svrha obrazovanja je doprinijeti kroz optimalni intelektualni, fizički, moralni i društveni razvoj 

pojedinca, u skladu s njegovim mogućnostima i sposobnostima stvaranju društva zasnovanog na 

vladavini zakona i poštivanju ljudskih prava, te doprinijeti njegovome ekonomskom razvoju koji će 

osigurati najbolji životni standard za sve građane“ 

 

I UVOD 

Svi pojedinci u školskom okruženju čine jedinstvenu školsku zajednicu. Školsku zajednicu čine svi 

članovi Nastavničkog vijeća, direktor škole, administrativno osoblje, pomoćno-tehničko osoblje, 

učenici, roditelji-staratelji učenika i sve druge odrasle osobe koje sudjeluju u životu i radu škole kao i 

u donošenju odluka vezano za njen rad. 

Prosvjetni radnici moraju biti posvećeni stvaranju uvjeta, odnosno ambijenta koji će doprinijeti 

olakšanom učenju kako bi učenicima omogućili zadovoljavajući i uspješan način iskazivanja njihovog 

potencijala. Kako bi ispunili sva očekivanja ostalih subjekata školske zajednice prosvjetni radnici  se 

trebaju poštivati i adekvatno nagraditi za njihov rad. 

Nastavnici moraju poštivati svoje dužnosti uz pridržavanje određenih vrijednosti i principa kako bi 

ostvarili svoja prava. 



Kako bi škola mogla efikasno i efektivno raditi svi sudionici u obrazovnom procesu, članovi školske 

zajednice, moraju promovisati i poštivati zajedničke vrijednosti kako u radu tako i u ponašanju i 

međuljudskim odnosima. 

 

II TEMELJNI PRINCIPI ŠKOLSKE ZAJEDNICE  

Sudionici školske zajednice trebaju: 

 

- Cijeniti vrijednost i ugled svakog pojedinca i poštivati njihov osobni potencijal; 

- Uvažavati i poštivati ljudska prava kroz ophođenje prema osobama na način da se te osobe 

poštuju i brane njihova prava; 

- Prema sebi i drugima uvijek postupati časno i cijeniti istinu; 

- Uvažavati želju za znanjem; 

- Raditi na jačanju demokratskog duha i vladavini zakona; 

- Kontinuirano stjecati profesionalno znanje u skladu sa rastom znanja u svijetu; 

- Cijeniti i podsticati intelektualni, tjelesni, društveni, moralni, kulturni i duhovni razvoj svih 

učenika; 

- Vršiti pozitivan utjecaj na razvoj djece i omladine; 

- Poštivati i primjerom pokazati poštivanje društvenih vrijednosti posebice velikodušnost, 

nesebičnost, objektivnost, integritet, odgovornost i iskrenost; 

- Poštivati ustavna i zakonska prava učenika i ostalih sudionika u školskoj zajednici; 

- Pridržavati se odgovarajućih kodeksa oblačenja- zabrana nošenja neprikladne odjeće i to: 

ZA MUŠKARCE: kratke pantalone ili druge koje u stojećem stavu dosežu iznad članaka, majice 

koje nemaju kragnu i rukave, odjeća neuobičajeno živih boja, sportska odjeća i obuća te 

obuća otvorenih prstiju 

ZA ŽENE: previše otvoren vratni izrez, majica bez leđa i bez rukava, suknja i kratke pantalone 

koje u stojećem stavu dosežu iznad koljena više od 5 centimetara, sportska odjeća i obuća 

kao i neprimjerena obuća (papuče ili druga obuća otvorenih prstiju koja se sa zadnje strane 

ne pridržava uz nogu 

Nošenje kape u službenim prostorijama kao i tetovaže na vidljivim dijelovima tijela, 

probušeni pojedini dijelovi tijela (osim ušiju), smatra se neprikladnim i neprihvatljivim.    

- Obezbijediti jednakost spolova i religijskih obaveza; 

- Tražiti pravdu za sve pojedince u školskom okruženju; 

- Dobrovoljno dijeliti znanje i moć; 

- Obrazovati i odgajati učenike na način koji isključuje zloupotrebu moći i širenje neznanja; 

- Uvažavati i poštivati različitosti među ljudima i promovirati jednake mogućnosti za sve bez 

obzira na rod, uzrast, rasu, nacionalnu ili etničku pripadnost, kulturu, jezik, posebne potrebe, 

religiju, bračni status ili seksualno opredjeljenje. 

 

 

 



III OBAVEZE, PRINCIPI PONAŠANJA I PRAKSA PROSVJETNIH RADNIKA 

Posvećenost profesiji prosvjetnih radnika će se ogledati kroz njihovu posvećenost učenicima, 

roditeljima-starateljima i zajednici koja će biti jedino moguća primjenom temeljnih principa školske 

zajednice. 

1. POSVEĆENOST UČENICIMA- NASTAVNICI TREBAJU: 

- Pobrinuti se za zdravlje učenika, razvoj, napredak, sigurnost te fizičku, mentalnu i 

emocionalnu dobrobit svih učenika; 

- Koristiti svoje profesionalne vještine i stručnost i učiniti sve što mogu za svakog učenika; 

- Osigurati neometano stjecanje znanja, razmijevanja i vještina; 

- Profesionalno se usavršavati u svim aspektima uključujući i nova postignuća u pedagogiji; 

- Stjecati znanja o odgoju, porodičnim, kulturnim i ostalim pojedinostima za svakog učenika; 

- Reagovati i zatražiti pomoć u slučaju ugrožavanja razvoja i napretka bilo kojeg učenika, 

naročito ako se učenik nađe u opasnosti da mu se nanese zlo, naročito putem nasilja u školi; 

- Čuvati tajnost svih podataka o učenicima i kolegama sa kojima raspolažu unutar 

profesionalnih aktivnosti, osim u slučaju zakonske obaveze otkrivanja podatka kao i iz 

opravdanih razloga kada bi njihovo neotkrivanje dovelo do zlostavljanja djece; 

- Slušati i uvažavati učenike i njihove stavove, omogućiti im njihovo iznošenje i raspravu o 

njima,  te promovirati razumijevanje za stavove koji su drugačiji; 

- Služiti učenicima kao model, svojim primjerom im davati primjere čestitosti, integriteta i 

brižnog odnosa prema drugima; 

- Izbjeći ali i prepoznati svaku nezakonitu diskriminaciju prema učenicima i kolegama te 

intervenirati bez obzira na to ko je žrtva, a ko počinitelj; 

- Promovirati i implementirati školske operativne planove koji se odnose na inkluziju i 

interkulturalno obrazovanje te planove koji se odnose na nasilje u školi; 

- Prezentirati profesionalno znanje na kompetentan i nepristran način bez namjernog 

iskrivljavanja i osobnih predrasuda; 

- Poticati učenike u kritičkom razmišljanju o njihovoj odgovornosti i važnim društvenim 

pitanjima; 

- Apsolutno izbjegavati iznošenje neugodnih i pogrdnih opaski na račun učenika i kolega, 

- Apsolutno izbjegavati iznošenje lažnih i zlonamjernih tvrdnji o učenicima i kolegama; 

- Podučavati učenike na način koji podiže njihovo samopouzdanje i spoznaju o vlastitoj 

vrijednosti; 

- Pružiti učenicima stručne povratne informacije i ukazati na nužnost individualnog i 

kolektivnog postignuća a ocjenjivanje koristiti na način da prikladno odgovori na različite 

potrebe učenika; 

- Pomagati učenicima i davati im savjete i pouzdane upute vezano za njihove ambicije i 

raspoložive opcije u cilju njihove pripreme za život i poimanje promjena u društvu i njihove 

uloge u društvenim tokovima; 

- Apsolutno izbjeći poziciju autoriteta kako bi ostvarili osobnu korist te uspostavljanjem jasnih 

granica između učenika i nastavnika spriječiti takve pojave; 

- Apsolutno izbjeći upuštanje u bilo kakav oblik seksualnog ponašanja s učenicima; 

- Prepoznati i profesionalno odgovoriti na različite obrazovne potrebe učenika i očekivati 

znanje, umijeće i primjereno vladanje od svakog učenika. 

 



2. POSVEĆENOST RODITELJIMA,STARATELJIMA I ZAJEDNICI- NASTAVNICI TREBAJU: 

- Štititi suverenitet obrazovnog sistema; 

- Uvažavati i poštivati roditeljska prava i njihove zakonske ovlasti kroz otvorene, poštene i 

prstojne odnose; 

- Poštivati porodičnu privatnost kroz zaštitu tajnosti povjerljivih podataka; 

- Osigurati poptpunu konsultaciju roditelja, staratelja te ih informisati o svim važnim odlukama 

vezano za obrazovanje i dobrobit njihove djece kroz redovan pristup tačnim informacijama, 

odnosno razgovorom o razvoju i napredovanju njihove djece; 

- Osigurati adekvatnu i efikasnu saradnju sa roditeljima, starateljima, uvažavati mišljenja i 

njihove primjedbe u vezi s razvojem i obrazovanjem njihove djece te ostvariti njihovu 

podršku u obimu u kojem su u stanju da je pruže, 

- Poštivati različitosti porijekla, porodičnog okruženja i kulture zastupljenje u školskoj a i široj 

zajednici i aktivno djelovati u promoviranju i harmonizaciji odnosa između škole i lokalne 

zajednice kojoj škola pripada; 

- Izbjeći svaku vrstu iskorištavanja privilegija svog statusa i profesionalnog položaja kako bi 

stjecali osobnu korist kroz primanje darova ili usluga a što bi utjecalo na njihovo 

profesionalno mišljenje; 

- Povećavati ugled i poštivanje prosvjetnih radnika u očima javnosti kroz odgovorna ponašanja 

u lokalnoj i široj društvenoj zajednici 

3. POSVEĆENOST NASTAVNIKA PROFESIJI- NASTAVNICI TREBAJU: 

- Njegovati povjerenje javnosti davanjem sopstvenog primjera visokog profesionalnog i etičkog 

standarda; 

- Pospješiti status odgoja u obrazovanju, sačuvati dignitet i stvoriti klimu koja će u prosvjetu 

privući pojedince dostojne povjerenja; 

- Stalno razvijati profesionalne vještine, znanja i razumijevanja te biti posvećeni cjeloživotnom 

učenju; 

- Postupati iskreno u vezi sa svojim profesionalnim kvalifikacijama i kompetencijama i u 

najvećoj mjeri doprinijeti razvijanju obrazovnih planova i programa; 

- Imati efikasne i promišljenje profesionalne kulture koje odražavaju najviše standarde 

profesionalne učtivosti; 

- Uspostaviti djelotvoran, suradnički i profesionalni odnos s kolegama u slučajevima koji su u 

interesu svakog djeteta; 

- Prihvatati timski rad poštivajući autoritet svih kolega; 

- Pružati podršku kolegama koji su novi u struci; 

- Apsolutno izbjeći kritiziranje drugih nastavnika i pogrdno ih predstavljati pred učenicima i u 

javnosti; 

- Apsolutno izbjeći uznemiravanje kolega i poduzimanje diskriminirajućih postupaka koji bi 

mogli negativno utjecati na njihovu sposobnost ispunjavanja profesionalnih i ugovorom 

predviđenih obaveza; 

- Apsolutno izbjeći pritisak i pružanje posebnog tretmana bilo kome u svrhu profesionalne 

koristi te utjecaj na profesionalne odluke za vlastitu korist; 

- Poštovati odgovarajući profesionalni kodeks odijevanja i djelovati sukladno institucionalnim 

propisima; 

- Prijaviti saradnike koji svojim ponašanjem krše odredbe ovog Etičkog kodeksa. 



IV  POSVEĆENOST RODITELJA I STARATELJA ŠKOLI KOJU POHAĐAJU NJIHOVA DJECA-RODITELJI, 

STARATELJI TREBAJU: 

- Poštivati školska pravila i propise; 

- Poštivati osoblje škole i uvijek se ponašati dostojanstveno i suzdržano; 

- Osigurati da njihova djeca redovito pohađaju nastavu i pravovremeno prijavljivati izostanke 

zbog bolesti ili nekog drugog razloga u skladu sa školskim propisima; 

- Osigurati redovit dolazak djece u školu u predviđeno vrijeme; 

- Prisustvovati svim roditeljskim sastancima i drugim konsultativnim i informativnim 

razgovorima na koje su pozvani od strane nastavnika, direktora ili školskog pedagoga, kao i 

drugim školskim događajima na koje se pozivaju roditelji; 

- Osigurati neophodne udžbenike, opremu i ostalo što djeca trebaju u skladu sa školskim 

propisima kako bi djeci obezbiiedili potpuno sudjelovanje u nastavi; 

- Osigurati dolazak njihove djece u školu zdrave, čiste i odjeveno sukladno s prihvatljivim 

kodeksom odjevanja koji se preporučuje za školu; 

- Omogućiti svojoj djeci učešće u programu vannastavnih aktivnosti; 

- Brinuti o izvršavanju obaveza koje njihova djeca imaju u pisanju domaćih zadataka; 

- Podržavati školu putem dobrovoljnog rada u mogućem obimu ako se to od njih traži; 

- Pružati podršku primjerenim i mogućim doprinosom u aktivnostima lokalne zajednice koje su 

usmjerene ka pružanju pomoći školi. 

V  POSVEĆENOST ŠKOLI- UČENICI TREBAJU: 

 

- Poštovati ustanovljene demokratske principe i propise razredne zajednice; 

- Ostvarivati svoje sposobnosti i ambicije; 

- Poštivati i ophoditi se prema drugima na način na koji žele da i sami budu ispoštovani i 

tretirani; 

- Odupirati se motiviranju, nagovaranju od strane vršnjaka ili na osnovu ličnih poriva na 

nepristojnosti, grubosti i neljubaznosti na osnovi rodne ili etičke pripadnosti, kulturnih 

razlika, posebnih potreba, jezika, religije i slično, kao i nasilnom ponašanju prema drugoj 

osobi; 

- Odmah prijaviti odraslima svaki pokušaj nasilja prema njima lično ili nad nekim drugim u školi 

i izvan nje; 

- Sudjelovati i doprinositi efikasnom radu demokratski izabranog vijeća učenika škole; 

- Uvijek uvažavati zamolbe i poštivati uputstva nastavnika i drugih zaposlenika u školi a koja se 

odnose na obrazovne zadatke i vladanje; 

- Izvršavati školske zadatke na najbolji mogući način i u dogovorenim rokovima; 

- Sudjelovati u vannastavnim aktivnostima u skladu sa vlastitim mogućnostima i afinitetima; 

- Pohađati redovito nastavu i u školu dolaziti na vrijeme; 

- Pružiti dobrodošlicu i podršku novim učenicima 

 

 
 



VI  OBAVEZA UPOZNAVANJA SA SADRŽAJEM I PRIMJENOM ETIČKOG KODEKSA 
 

1. Svi subjekti u školskoj zajednici moraju biti upoznati sa sadržajem Etičkog kodeksa koji mora 
biti objavljen na oglasnim pločama škole i službenoj Web stranici škole. 

2. Nepoštivanje ovog Etičkog kodeksa povlači odgovornost u skladu sa zakonskim propisima, 
odnosno odredbama općih akata škole. 

 
VII  PRIJELAZNE I ZAVRŠNE ODREDBE 
 
             Ovaj Etički kodeks stupa na snagu danom njegovog donošenja a primjenjivaće se od osmog 
dana od dana njegovog objavljivanja na oglasnim pločama i službenoj Web stranici škole. 
             Izmjene i dopune Etičkog kodeksa vršiće se na način njegovog donošenja.  
 
 
 
 
        PREDSJEDNIK ŠKOLSKOG ODBORA 
           ________________________ 
             mr.sci  NIJAZ SULJIĆ 
 
 
 
 


